Yu Tura ni Pablo ka Tito
Yu Meyannung sawe Turda

Si Tito yu ari Kudio nga nabbali ta mangikatala
ka Apu Kesu megapu su pangilayalaya ni Pablo.
A nepulupulu laguk ka Pablo, ta inabbéagdn na
ta pangilayalayd na énna pangituddu na. A
bittang ni Pablo ta Kareta nga mangabbak su ira
mangikatala ki Apu nga naggagammung tan.

A bibbirat tam yi meyannung sl dngngabbdk ni
Tito ka Pablo su mekarud nga tura ni Pablo su ira
manguruk nga taga Korinto anna yu tura na su ira
ngataga Galasia (2 Korinto 2:13; 7:6, 13; 8:6, 16, 23;
12:18; anna Galasia 2:3).

A sawe tura, ipanono ni Pablo ka Tito yu napid
nga aggangngud nga kepangngatadn nayu ira man-
aron su ira kabulud da nga mangikatala ka Na-
maro. A kagian ni Pablo ka Tito yu dngngituddu
na su ira lallakaldkay, d&nna yu ira babbakabaka ga-
pay, tapé aggira yu mangituddu su ira babbay
nga nataggatdn dnna yu ira mdmmagingdnay. A
kagian ni Pablo gapay yu angngituddu ni Tito su
ira babbagitolay, dnna yu ira aripan. A ipanono na
k& Tito yu awayya tam ngamin nga mamaluro su
napia ngaikaya ni Namaro, megapu su dngngabbak
nayu Mangilin nga Ikararua.

A ipanono ni Pablo gapay ka Tito yu paggapudn
nayu napid nga damak, anna yu kebalindn nayu
iddanamat tam (3:4-7).

Yu Maydn na yawe Ttra

Yu Pamegapu nayu Turd anna yu Pakimalla ni
Pablo (1:1-4)

Yu Aggangngud nga Mepdngnga su ira Natulla
nga Manaron su ira Mangikatala (1:5-16)

Yu Metuddu su ira Manguruk k& Apu Kesu (2:1-
15)

Yu Napid nga Aggangngud nayu ira Tatole ni
Namaro (3:1-11)

Yu Maporian nga Itabarang ni Pablo kari Tito
(3:12-15)

Yu Pamegapu nayu Tura dnna yu Pakimalla ni
Pablo
1Sikdn si Pablo nga mattura nikaw, Tit0d. Sikan
yu aripan ni Namaro, nga minangngilayalayd nga
sinulla ni Apu Kesu Kiristu ta mangilayalaya kuna
su ira tatolay nga pinili ni Namaro, tapé mepasi-
gagga yu angngikatala da anna malannalannapan
yu ammu ra nga meyannung su kuruk nga bilin
ni Namaro. 2 A ipakdnndmmu nira yu iddanamat
tam, nga mannandyun nga inanga nga awan ta
addé na, nga iyawa ni Namaro su ira tatole na
megapu su And na. Ta yayu initabbd na ngaw ni
Namaro lage na namaro ta dabbuno. A si Namaro
ari bulubuga massiri. 3 A ta dattal nayu dggaw nga
sinulla ni Namaro, inipalappa na yu bilin na nga
meyannung su indnga nanga awan ta ddde na, nga
iyawa na nittam. A ilayalaya ku yu bilin na nga
inikatala na nikan, gaputajinok nangani Namaro,
si Namaro nga mangiyigu nittam.
4 A yawe yu iturd ku nikaw, Tito, ta sikaw yu
ibilang ku ta kun na kuruk nga ané ku, megapu

sU dngngikatala ta k& Apu Kesu. A damdgat taka,
nu kunnasi ka, ta sigidd nga ipakimalla taka kari
Namaro nga Yama tam ka Apu Kesu Kiristu nga
mangiyigu nittam, ta ikalla da ka &nna iyawa da
nikaw yu napid nga dggidm mu dnna yu napia nga
gawagawdayam mu.

Yit Aggangngud nga Mepdngnga sttira Natulla nga
Manaron su ira Mangikatala

5 A yawe yu gapu na nga bittdng taka ta
Kareta, Tito, tape balinam mu yu ardk ku nakua
nga tarabaku. A sikaw bi yi manulla su ira
karakaldn nga manaron su ira manguruk nga aj-
jan ta katdggitddday nga ili. Tullatam mu yu ira

natuddudn st ubobuk ni Namaro. A nu piliam
mu ira, nonopam mu yu ngamin nga initabarang
ku nikaw nga meyannung su kepdngngatad da.
6 Piliam mu 14 yu napid nga tolay nga paki-
morayan na ngamin, tapé awan ta ipamaliwa da
kuna. Tattddday 14 yu atdwa na. A yu ira éna na,
mawak gapay nga mangikatala ira k& Apu, anna
kurugad da yu ira darakal da. A nu narake yu
dggangngud ra dnna potuadd da yu ira darakal da,
a4 aram mu tullatan yu yadma ra ta manaron su ira
manguruk.

7 A yutolay nga manaron s ira manguruk, yayu
dsserbi na kA Namaro. A mawak nga aggina yu
tolay nga napid 14 yu meparamak nga meyannung
kuna, nga awan bulubuga ta ipamaliwa da kuna.
Mawak nga ari mappeddardyaw, dnna ari malogon
nga mapporay. Mawak nga ari magillellaw, dnna

ari makiramd, dnna ari maddaroga. 8 Ngam kun-
niaw gald yu aggangngud na. Mawdk nga aggina
yu magaydya nga mangalliuk, & napia 14 yu nono
na dnna mangikalla su ira kdbulun na. Mawak nga
aggina yu tolay nga matunung, nga mamaluro ta
ngamin nga ipakua ni Namaro kuna, anna gag-
garan na yu nono na anna yu baggi na. 9 A mawak
nga kurugan na ta napia yu kuruk nga bilin ni Na-
maro nga netuddu kuna, tape makawayya gapay
nga manabarang su ira kabulun na ta meyannung
st kuruk nga bilin ni Namaro. A ta kunnian, egga
yu awayya na nga tabbagan yu ira nga makikon-
tara su kuruk nga ituddu na.

10 Ajjan gare yu ira tatolay nga mamotu su ira
mangituddu nira, a4 ardd da kurugan yu kuruk
nga bilin nga metuddu nira, nepatalugdring su ira
kabulun naw nga Kudio nga mangikatala ka Apu
Kesu, nga manuppal 14 paga ta kustombare na
Kudio nga inituddu ni Moyses. A ubu-ubobugad
da yu awan ta passerbian na, a ilogo da yu ira
kabulud da, megapu su kagiad da. 11 Mawak nga
mapatukka ira su ubu-ubobugad da, nga ma-
makkakattuay su napakaru nga pamilia. Ta ituddu
ra yu ari kuruk, nga arad da nakuan ituddu. A
y4 14 ipangituddu ra ta gustu ra mataddanan. 12 A
madssiki yu ngaw tadday nira nga taga Kareta, nga
minallabbun nga neparamak, kinagi na yaw:
“Mindssirisiri yu ira ngdmin nga taga Kareta,

a narake ira nga kun na ayam nga mangngua ta
tolay.

A narullék ira, nga matalakdk nga mattarabaku,”
kun na.

13Kuruk yu kinagina. A yayllnga gammam mu ira
laguk, tapé mapasigagga yu dngngikatala da. 14 A
gammam mu ira, tape arad da tdngngagan yu bida
nayu ira Kudio, nga ari kuruk, nga naggapu gala
ta nono da. Gammam mu ira tape ardd da ginnan
yu taddan nayu ira tatolay nga manaki su kuruk
nga bilin ni Namaro.

15Yu tolay nga napid yu nono na dnna mangilin,
napia ta dnningananna yu ngamin nga naparo, dnna
awan ta narake kuna. Ngam yu ira tatolay nga
narake, nga ari mangikatala k4 Apu Kesu, awan
ta ammu ra nga napia, ta arad da ammu mappili
su napia, 4 jikku yu ngadmin nga meyannung nira,
mdssiki yu nono da dnna dggangngud ra. 16 Kagiad
da ta si Namaro yu pakiydpuad da, ngam ari ku-
ruk, ta mepasingan ta arad da kurugan yu bilin na,
megapu su narake nga akka-akkuad da. Potuad da
si Namaro, & gapu ta narake yu nono da, awdn ta
awayya ra nga mangngua ta bulubuga nga napia.

2

Yu Metuddu su ira Manguruk ka Apu Kesu

1 Ngam sikaw, Tito, ituddum 14 yu kuruk nga
bilin ni Namaro. 2 A yu iralallakaldkay, tabarangam
mu ira ta gaggarad da yu nono da anna baggi
ra, tapé mepakimorayan ira anna mepasingan
ta napasigagga yu angngikatala da kd Apu Kesu.
Tabarangam mu ira ta ari ira magillellaw, ngam
iddi-iddukad da yu ira kdbulud da anna attamad da
yu ngamin nga mesimmu nira.

3 A yu ira babbakabaka, kunnian gapay nira.
Tabarangam mu ira, tapé napia yu dggangngua ra,

ta kun na mepangnga su ira tatole ni Namaro. Ari
ira nakuan mabbebbek. Ari ira gapay nakuan
magillellaw. Ta aggira yu mangituddu su napia
nga dggangngud ra su ira kabulud da nga babbay nga
nataggatan. 4 A mawdk nga ituddu ra nira gapay
yu napia nga angngiddu da ta atawa ra anna yu ira
4na da. 5 A tabarangad da ira gapay ta gaggarad da
yu nono da anna baggi ra, a tuttulad da yu napia
nga nonod. A mawak gapay nga malldppa ira nga
magimemalay, nga minangngikalld. A tumull ira
su atdwa ra. Ta nu napid yu akka-akkuan nayu
ira mangikatala k4 Apu, awan ta awayya nayu
ira kdrudn nga tatolay nga makkakagi su bilin ni
Namaro.

6 A kunnian gapay su ira nataggatan nga 1allaki
dnna yu ira babbagitolay, tabarangdm mu ira ta
gaggarad da yu nono da anna baggi ra. 7 A sikaw,
Tito, ipasingam mu nira ta sikaw yu napid nga
parigdd da, nga tolay nga napia yu nono na anna
dggangngud na. A tdngngagam mu yu pangituddum,
dnna ituddum 14 yu kuruk nga bilin ni Namaro.
8 Ipasingam mu nira ta tolay ka nga napia yu
dggubobuk mu, dnna mekatala yu kagiam mu, nga
awan ta liwa na, tapé mappasiran yu ira tatolay
nga makikontara nikaw, &nna awan ta ipamaliwa
da.

9 A yu ira makiaripan, tabarangdm mu ira ta
tumulu ira su ira passerbiad da. Palurotad da
laguk yu ngamin nga ipakua ra nira, tape mag-
aydya yu ira ydpu ra. A arad da ira potudn. 10 A
arad da kokotan yu mekatala nira nayu yapu ra,
ngam ipasingad da galad yu napid nga asserbi ra

nira, tapé mepakannadmmu ta kuruk nga mekatala
ira. A yu ira ngdmin nga tatolay nga makasingan
sunapid nga dggangngud ra, takkilalad da lallaguk ta
napia dnna marayaw yu metuddu nga meyannung
k& Namaro nga mangiyigu nittam.

Yu Pangikalla ni Namaro nittam anna yu Bagu
nga Attole tam

11 Mepalappa yu pangikdlla ni Namaro su ira
ngamin nga makkakeruma nga tatolay, ta iniyawa
na nira yu mangiyig nira. 12 A megapu ta alla
ni Namaro, ituddu na nittam yu pangipuera tam
su ardn na ikdya, tapé magaggarat tam yu nono
tam anna baggi tam, dnna arat tam akkuan yu
negagangay nga narake nga akka-akkuan nayu ira
tatolay nga ari manguruk. A yayu nga akkuéat
tam laguk yu napia anna palurotat tam yu ipakua
ni Namaro nittam ta kegga tam sawe dabbuno.
13 A ta pagiddi-iddak tam, iddanamaét tam yu pap-
pasingan nayu Yapu tam nga maddalingardng, nga
mangiyigu nittam. Aggina si Apu Kesu Kiristu,
nga kotundn nga mammaguray. 14 Aggina yu
nabbaluntariu nga nangitapil ta baggi na, nga ini-
pappaga na megapu nittam, nga pangari na su
liwiliwa tam, tape pabbalinan na ittam ta tatole
na nga mangilin, nga maldppa nga mamaluro su
napia nga ipakud na nittam.

15 A jtuddum laguk nira dannian nga inittra
ku, ta ajjan yu pakdwayyam nga mangituddu nira.
A tabarangdm mu ira, 4nna gammam mu ira su
narake nga akkuad da, tape pakimorayad da ka
nayu ira ngamin nga tatolay.

Y Napid nga Aggangngud naytt ira Tatole ni Na-
maro

1 A ipanono mu yawe gapay su ira manguruk.
Mawak nga tumulu ira su ira mammaguray dnna
yu ira makawayya ta gubermente, 8 kurugad da yu
tunung da. A méwék nga ddn nga naparan ira nga
mangabbak nira nu ajjan yu napia nga ipakua ra
nira. 2Kagiam mu nira ta ari ira mallilliba. Ari
ira maddarama, ngam mepasingan ta masippa ira
nga minangngikalla ta ngdmin nga tatolay.

3 Ta massiki sittam ngdmin, arat tam ngaw
kanndmmudn yu ikdya ni Namaro, 4 ari ittam nan-
guruk. Pinotuat tam si Namaro, & nelogo ittam
nga nepakkakattuay k Namaro. A kunnay ittam
ta makiaripan su naraké nga karagatan na baggi
tam, ta narake anna jikku yu dggangngud tam ngaw
anna yu ipagayaya tam. Nangabubu ittam, anna
namassil ittam sl ira kabulut tam. A nakkakaporay
ittam gapay, &nna nakkakalussaw ittam.
4Ngam nakikanakand nittam si Namaro,

ajinok na si Apu Kesu ta dabbuno,
tapé ipakdnndmmu na nittam yu pangaya ni Na-
maro anna pangikalla na nittam.
A iniyigu na ittam nga mangikatala kuna.
5 A ya ipangiyigli na nittam, ari megapu si napia
nga kingngua tam,
nu ari gala megapu su pangikalla na nittam.
A pinakarenuan na ittam nayu Mangilin nga
Ikararua,
tapé mari yu liwiliwa tam.

A iniyawa na nittam yu bagu nga nono tam,
tapé makawayya ittam nga mamaluro su
napia nga ipakua na nittam.
6 Tainiyawa na nittam ni Namaro yu Mangilin nga
Ikararud na,
megapu kad Apu Kesu Kiristu, nga mangiyigu
nittam.
7 A yayu nga mebildng ittam ta matunung
megapu su alla na.

Apinataganatan naittam ta 4nd na, 4 mesipaittam
kuna,
dnna iniyawda na nittam yu attole tam, nga
awan ta adde na, nga iddanamat tam.
8 Kuruk nga mekatala yu kinagi.

Avyayungakaragatdk ku tadanniaw yuituddum
ta napid suira nga manguruk ka Namaro, tape ipe
ra yu ura da nga manangngdak su napia nga akka-
akkuadd da. Ta mangappipia yu ira ngadmin nga
tatolay megapu sawe napia nga metuddu. 9 Ari ka
laguk mepappupulu su ira makipappereperang
ta ubobuk, ta awan ta serbi nayu pamereperang
da ta meyannung su ngagan nayu ira ngaw nag-
gaka nira. A ari ka dukkurukKi su ira makirama
nga makipappereperang ta ubobuk nga meyan-
nung su tunung ni Moyses, ta awan ta tolay nga
mabbagan megapu su ituddu ra. 10 A nu ajjan yu
tolay nga mamuruburion su ira mangikatala ka
Apu Kesu, 4 gammém mu. A nu ardn na ginndn
yu kagiam mu, & piddudm mu nga gamman. A nu
aran na paga ginndn, a pagurayam mu laguk. Ari
ka kuna dukkurukkikin. 11 Ta ammum gemma

ta nardkeé yu nono na, ta mepasingan megapu su
akka-akkuan na nga ammu na ta narake.

Yu Maporian nga Itabarang ni Pablo kari Tito

12 A talakkurugak ku nga doban sangaw si
Artemas onu si Tikiko ta umay ta gidam mu. A
tappl na sangaw, alistudm mu nga umay mandpun
nikan ta Nikapulis, ta ya ure ta maggiana bi tan
ta 4ddeé ta pappasd na ammidn. 13 A ta adde ta
awayyam, abbagdm mu di Senu nga abugadu dnna
yu kabbulun na, si Apolo, tapé ajjan ngamin yu
awdgad da ta paggagannua da ta manaw nga umay
mangituddu. 14 A ituddum gapay su ira kabulut
tam yu napid nga akkuad da. Mawak nga mallappa
ira nga mattarabaku, tape mala da yu awagad da,
anna ajjan yu awayya ra gapay nga mangabbak su
ira kuruk nga magawak. A nu kunnian yu akkudad
da, napia laguk yu pabbalinan nayu kalappa da.

15 YU ira ngdmin nga kabuluk ku saw, iyabbl
da nu kunnasi kayu. Kagiam mu gapay yu
pangiyabb(i mi su ira mangaya nikami megapu su
pangikatala tam ki Apu. A pare bi ta ikakkalla ni
Namaro sikayu ngamin.

